
HERA ALEXAN
BENITEZ

Labinglimang taon nang edukador si Hera Alexan
Benitez. Siya ay mountaineer, bibliophile, at
may interes sa sining tulad ng musika, biswal, at
potograpiya. Itinuturing niya ang kaniyang sarili
bilang jack of all trades. Kasalukuyan siyang guro
sa University of Santo Tomas—SeniorHigh School.
Nagtapos siya ng batsilyer na digri sa pagtuturo
ng wika at panitikan sa University of Eastern
Philippines at ginawaran ng cum laude at best
thesis sa nasabing pamantasan. Kasalukuyan
siyang kumukuha ng Doktorado sa Pilosopiya
sa Panitikan ng Pilipinas sa Unibersidad ng
Pilipinas — Diliman. Ang kaniyang mga interes sa
pananaliksik ay cultural studies, prekolonyal na
panitikan sa Pilipinas, pagsasaling pampanitikan,
kulturang popular, araling pangkasarian, at

sosyolingguwistika.

TINGALI MAY NAHIBAYAAN

“Kalaksi sa oras. Tikagab-i na ngay-an,” nagpabati an kaniya
ugangan nga lalaki.

Sa-yo na kabulan sin tunga tikang nilarga si Clara, kaupod an
duha nga bata. San-o lumarga an kaniya asawa, sobra tulo kabulan na
an kanra pag-sinamok. Sa tantsa ni Mike, waray semana na diri sira
naggagasuray, na diri sira bulag sa kanra kinakaturugan—sa katre si
Clara, siya sa sofa sa sala—na diri pabulaw an pagsada sa purta, san
diri siya makaturog kay mali ginbubuka an kaniya dughan.

Sa manga inagi na tuig mas nahisabtan niya an dako nga
papel sa kahimtang sa sosyodad sa relasyon san mag-asawa. Regular
na trabahador sa pabrika san papel si Mike. Tungod kay kulang na
kulang an kaniya nahihiagian, nakuha siya sin overtime. Kun may
sa-yo kabulan na overtime, makuha liwat siya sin sa-yo kabulan na
overtime. Pero kulang pa an kita niya tungod kay kaditoy sa kaniya
sweldo ngan sa kadako sa presyo san mga paraliton, nakakaglata si
Clara sin masoul na manga lalataon, na nasasabtan liwat niya tungod
sa kapagal sa manga trabahuon sa balay, ngan sa konsumisyon sa

pagbabadyet sa kaditoy nga hiagi. Tungod kay gipapagali sa trabaho,

gintatapo lat ni Mike an sina niya san sina sa kaniya asawa. Paso sa
kapaso.

“Pisti, kay nano diri ikaw an magtrabaho? Adi ka man la
sa balay!” an lata na iton mao an nagtulang sa purta sa makusog
napagbulaw, san nagdul-ong sa kaniya mag-iroy sa balay sa kaniya
ugangan.

Tikang sa mag-uyab pala sira, batasan na ni Mike na lingion an
lugar na kanra ginlingkuran. “Tingali may nahibayaan,” susugaron
niya. Makadanay, maiimod niya an panyo ni Clara sa fastfood.
Makadanay, an dara nga uyagan na kotse sa kaniya suhag.

Sa manga inagi na paglarga sa kaniya asawa, naupod dayon
iton in ginkukuha niya. Yana, an ikatulo na pagkuha sa kaniya asawa.
Wara siya upod sa nauna na duwa na pagkuha.

“Tikagab-i na,” sugad ni Clara. “Uli na.”

San nasa guwa na si Mike, mintras karga niya an kaniya puto
ngan kapot an kaniya suhag, gilingi niya an balay sa kaniya ugangan.
Natug-bos an duwa nga arog, pero waray si Clara. Hingyap niya na
kunta nabayaan la niya iton. Pero diri niya nakikit-an—an posibilidad

na magka-upay pa sira.

